
				এই পাতাটির মুদ্রণ সংশোধন করা প্রয়োজন। 
স্বরা মুমেন । న8a
ছাড়িয়া দেও, আমি মূসাকে বধ করিব, এবং সে যেন আপন প্রতিপালকের নিকটে ( প্রাণরক্ষার জন্য ) প্রার্থনা করে, নিশ্চয় আমি ভয় পাইতেছি যে সে তোমাদের,ধৰ্ম্মকে বিপর্য্যস্ত করিবে এবং পৃথিবীতে উপপ্লব প্রকাশ করিবে” *। ২৬। মুসা বলিয়াছিল “যাহারা বিচারের দিনকে বিশ্বাস করেন না নিশ্চয় আমি সেই সমুদায় গৰ্ব্বিত লোক হইতে আমার প্রতিপালক ও তোমাদের প্রতিপালকের আশ্রয় গ্রহণ করিলাম” । ২৭ । ( র, ৩ )
এবং ফেরওণের স্বগণ সম্পৰ্কীয় এক বিশ্বাসী ব্যক্তি যে স্বীয় বিশ্বাসকে লুক্কায়িত রাখিতেছিল,বলিল “এজন্য সেই ব্যক্তিকে কি তোমরা বধ করিবে যে সে বলিয়া থাকে আমার প্রতিপালক ঈশ্বর ? সত্যই সে তোমাদের নিকটে তোমাদের প্রতিপালক হইতে প্রমাণ সকল সহ উপস্থিত হইয়াছে ; এবং যদি সে অসত্যবাদী
মুসা উপনীত হইয়া “আমি ঈশ্বরের প্রেরিত” এরূপ বলিতে লাগিলেন, তখন পুনৰ্ব্বার ফেরওণের পারিষদগণ বলিতে লাগিল যে "বনিএস্রায়িলের বালকদিগকে ৰধ কর এবং কন্যাদিগকে জীবিত রাখ, তাহারা আমাদের কন্যাগণের সেবা
করিবে"। ( অ, হে, ) -


	! ফেরওণ মন্ত্রিগণের সঙ্গে পরামর্শ করিতে লাগিল যে মুসাকে হত্যাকরা আবশ্যক। তাহাতে তাহারা বলে “তুমি তাহাকে বধ করিতে ইদ্যত হইলে সে কোন জাছ করিতে পারে, তাহাতে তোমার অমঙ্গল হইবে । লোকে বলিবে যে ফেরওণ মুসার সঙ্গে প্রতিযোগিতা করিতে পারিল না, তাহাকে বধ করিল। পরামর্শ এই যে পৃথিবীর সমুদায় ঐন্দ্রজালিক লোককে ডাকিয়া আনয়ন করা যাউক তাহার। তাহার সঙ্গে প্রতিযোগিতা করুক’। ফেরওণ এই কথ। গ্রাহা করিল, সে মনে মনে বুঝিতে পারিয়াছিল ষে মুসা একজন পেগাস্বর, তাহাকে বধ করিতে তাহার ভয় হইল। (ত, হে, )

